
Orsamentu timoroan nian ba 2017 maka 1,39 MMD, ki'ik liu
iha tinan hitu nia laran

14 de Outubro de 2016, 23:33

Proposta Orsamentu Estadu Timor-Leste nian ba tinan 2017 haree gasta ba dolar biliaun 1,39, ki'ik liu hahú

hosi tinan 2010, no reseita sira hosi biliaun 1,41, hatete hosi visi-minitru Finansa ba Lusa.

Foto@ António Casais

Folin total hosi gastu inklui, tuir esplikasaun hosi Hélder Lopes ba Lusa, dolar millaun 101,8 relasionadu ho aplikasaun ba

empréstimu sira ne'ebé Governu timoroan hetan ona iha pasadu no sei aplika iha tinan 2017 hodi "finansia projetu sira
ne'ebé hala'o daudaun".

Folin ne'e, ho millaun 101,8, halo parte hosi pakote ida empréstimu sira nian hosi aplikasaun multianual ne'ebé ezekutivu

asina ona iha pasadu, ho folin besik dolar millaun 320.

Iha konkretu, testu orsamentu nian haree ba gasta total hamutuk dolar 1.386.826.000 - diminiuisaun ida liu millaun 566 ka

kuaze  29% relasionadu  ho orsamentu ba  tinan  2016 no folin  ki'ik  liu  hahú  hosi  tinan  2010 bainhira  Governo halo

orsamentu kuaze dolar millaun 838.

"Hanesan diminuisaun maka'as ida relasionadu ho folin hosi orsamentu ba tinan 2016 tanba konsiderasaun oioin, liuliu

tanba hanesan tinan ida hosi eleisaun sira. Ho esperiénsia sira hosi 2007 no 2012, tinan eleisaun sira nian, ami hatene
katak ezekusaun sei hanesan ki'ik", esplika hosi visi-ministru Finansa nian ba Lusa.

Hélder Lopes esplika ona katak sustentabilidade finanseiru, kapasidade ezekusaun, prioridade sira ne'ebé ezekutivu defini
no vontade hodi "la hamanas ekonomia" sai hanesan fatór sira ne'ebé domina polítika hosi hanoin ba konta públiku sira ba

tinan oinmai.

Testu ho proposta orsamentu ba tinan oinmai aprezenta ona hosi Governu iha Parlamentu Nasional iha loron-kinta loraik,

sei admiti tuir dalan formal iha plenáriu iha semana oinmai, tanba sei falta dokumentu balun apoiu nian.

Iha termu despeza sira orsamentu haree gasta iha saláriu sira hosi millaun 208,85, iha sasán no serbisu sira ho millaun

395,8, gastu sira iha kapital menor ho millaun 11,87 no kapital dezenvolvimentu hamutuk millaun 349 (ne'ebé millaun
101,8 hosi empréstimu sira).

Volume hosi transferénsia públiku sira maka millaun 421,27 (iha tinan 2016 maka millaun 476), ho diminuisaun iha parte

barak iha ligasaun ho redusaun iha transferénsia sira ba Zona Espesial Ekonomia Sosial Merkadu (ZEESM) hosi Oecusse no

Ataúro, ne'ebé tuun hosi millaun 218 iha 2016 ba millaun 172,1 iha tinan oinmai.

Entre transferénsia públiku maka'as iha 2017 iha mós millaun 153,3 ba Ministériu Solidade Sosial, destina liuliu hodi selu

pensaun sira ba ema veteranu sira no programa sira seluk hosi asisténsia sosial nian, no millaun 16 ba Ministériu Petróleu
no Rekursu Natural sira ne'ebé destinadu ba instituisaun tolu hosi área ne'e, ANC, Timor Gap no IPG.

Kona-ba entrada sira, Governu hanoin reseita sira ba kofre sira Estadu nian ho dolar biliaun 1,414 ne'ebé biliaun 1,1 mai

hosi área petrolíferu (inklui impostu sira kona-ba lukru petrolíferu, impostu hosi Tasi Timor, impostu kona-ba rendimentu,

impostu kona-ba lukru adisional sira, impostu sira seluk no taxa petrolíferu sira no retornu hosi investimentu, liuliu hosi
Fundu Petróleu nian).

Reseita la'ós petrolíferu sira iha total hamutuk dolar millaun 206,2, mai hosi impostu sira, taxa alfándega sira nian, taxa
sira no enkargu sira no ajénsia autónomu sira, inklui ZEESM.

Governu destina ona ba eleisaun prezidensial sira no lejislativu sira tinan 2017 ho total ida hamutuk dolar millaun 14,25
aplika ba dala uluk iha tinan oinmai akordu sira hosi Konkordata ne'ebé asina ho Santa Sé, ne'ebé iha relasaun ho apoiu

ne'ebé fó ba Igreja Katólika.

Iha total apoiu hosi Estadu ba igreja iha Timor-Leste iha folin dolar millaun 15,5, ne'ebé millaun 6,5 sei transfere ba

Konferénsia Episkopal no millaun sia sei hela iha kofre públiku sira ba apoiu, iha tinan tomak nia laran, ba atividade oioin
igreja nian, inklui iha área edukativu sira.

Bainhira hatán kona-ba orsamentu ba 2017 hanesan liu konservadór bele implika aprovasaun maka'as hosi Prezidente
Repúblika - ne'ebé suspende ona konta sira ba 2016 - Hélder Lopes hatete katak nia la komenta kestaun polítiku sira.

"Haree hosi perspetivu orsamentu públiku nian, ne'e hanesan orsamentu ida realista liu, konsidera katak hanesan tinan
eleitoral ida. Ita tenki sai hanesan realista no hanoin iha buat ne'ebé ita tenki halo iha 2017", nia hatutan.

Ohin loron, fulan tolu antes hakotu tinan ne'e, taxa hosi ezekusaun orsamentu real (pagamentu ne'ebé hala'o) hosi konta
públiku timoroan sira maka ki'ik liu hosi 50%, soma de'it millaun 917.

Informasaun hosi Portal Transparénsia konfirma ona katak ezekusaun total, ne'ebé tau hamutuk ho pagamentu sira ne'ebé
hala'o ona no obrigasaun sira (kontratadu maibé seidauk selu)  maka billiaun 1,14 ka 58,5% hosi  total  orsamentadu

(millaun 1,95).

Iha fulan-Jullu Governu aprova ona orsamentu retifikativu ida ho dolar millaun 391, destina hodi selu tusan sira Estadu

nian, insufisiénsia hosi fundu sira ba projetu boot sira no aspetu sira seluk.

Ne'e aumenta ona orsamentu iha 2016 hosi billiaun 1,5 ba 1,9.

ho Lusa

Produsaun hosi SAPO - Ho direitu hotu-hotu rezervadu.

Dívida públika timor-oan nian to’o iha fulan jullu hamutuk
dolár milloens 59,7

17 de Outubro de 2016, 16:13

Dívida públika Timor-Leste nian to’o finál fulan jullu hamutuk dolár milloens 59,7, hanesan rezultadu hosi

aplikasaun faze dahuluk hosi pakote empréstimu hitu ne’ebé maka Governu asina “to’o oras ne’e”, tuir saida

maka haktuir hosi dokumentu orsamentál ba tinan 2017.

Tuir esplikasaun hosi livru Panorama Orsamentál ne’ebé akompaña proposta Orsamentu Estadu ba tinan 2017, ne’ebé
Lusa hetan asesu ba, Estadu asina ona empreéstimu ho valór totál dolár milloens 321.

Hanesan pakote apoia ida ne’ebé “sei apoiu ba projetu infraestrutura ho rezultadu sosiál nomós ekonómika ne’ebé as” no
selu “kedas tuir prosesu projetu nian”, balun tama ona ba faze inisiál.

Governu esplika katak, ba tinan 2017, “desidi ona tetu másimu ba empréstimu ho dolár milloens 500, durante tinan 40”.

Pakote empréstimu hirak ne’e halo ho objetivu atu hamenus hasa’i beibeik Osan Mina nian, ne’ebé sai nu’udar reseita
prinsipál hosi konta públika. Konkretu liu hosi projetu seluk, maka hadia estrada no “saluran” iha kapitál Dili.

Ho nune’e no tuir Governu, totál empreéstimu iha 2017 sei ho milloens 101,8, iha 2018 milloens 310,7 no iha fali 2019
maka milloens 460,8, no iha 2020 sei tuun ba milloens 317,8 ba milloens 218,2 iha tinan 2021.

Tuir estimativa, proposta hosi Orsamentu Estadu Timor-Leste ba tinan 2017, sei ho gastu dolár rihun milloens 1,39, kiik liu
desde 2010 no reseita rihun milloens 1,41.

SAPO TL ho Lusa

Produsaun hosi SAPO - Ho direitu hotu-hotu rezervadu.

Orsamentu timoroan sei aumenta iha 2018 no sei to'o folin
rekord iha tinan tuirmai

17 de Outubro de 2016, 20:05

Orsamentu hosi Estadu timoroan, ne'ebé iha 2017 sei hanesan konservadór liu iha tinan hitu nia laran, sei

aumenta fali iha tinan 2018 no to'o iha rekord ba dolar biliaun 2,48 iha tinan 2019, haktuir hosi previzaun

sira Governu nian.

Previzaun sira halo hosi Governu iha "panoram orsamentu" nian ba tinan oinmai, Livru 1 hosi konta públiku sira, ne'ebé

maka Lusa hetan asesu, hodi haree ba gastu sira ne'ebé lahó presedente iha konta públiku sira hosi nasaun ne'e entre

tinan 2018 no 2021.

Iha 2018 orsamentu maka sei ho folin dolar biliaun 2,27 no iha 2019 maka biliaun 2,48, hafoin ne'e sei tuun ba biliaun
2,14 iha 2020 no iha 2021 sei tuun ba biliaun 1,95, folin ne'ebé hanesan ho orsamentu previstu ba tinan ne'e.

Tendénsia hosi aumentu ne'e verifika ona iha tinan hirak liubá no karik interompe de'it iha 2017, bainhira tanba fatór oioin,
no hanesan esplika ona hosi visi-ministru Finansa nian ba Lusa, gastu sira sei hanesan konservadór liu, iha besik dolar

biliaun 1,39.

Hélder Lopes esplika ona katak sustentabilidade finanseiru, kapasidade ezekusaun nian, prioridade sira ne'ebé defini hosi

ezekutivu  no  vontade  atu  "la  hamanas  maka'as  ekonomia"  hanesan  fatór  sira  seluk  ne'ebé  domina  ona  polítika

planeamentu ba konta públiku sira nian ba tinan oinmai.

Tendénsia aumentu ba gastu sira sei iha impaktu progresivu maka'as iha Fundu Petrolíferu, ho aumentu aas liu hosi

Rendimentu Sustentável Estimadu (RSE), to'o rekors hosi dolar biliaun 1,34 iha 2019.

Reseita sira la'ós petrolíferu nian sei rejista aumentu neineik ida iha tinan hirak nia laran - sei liu millaun 171,4 iha tinan

2016 ba millaun 206,2 iha tinan oinmai no aumenta iha tinan 2021 to'o millaun 263,3. Maibé kresimentu ladún to'o hodi
akompaña gastu sira.

Folin hosi fundu rasik hahú ki'ik - tanba ladún iha reseita petrolíferu sira no ladún iha asionista sira - implika atu sei foti

maka'as iha tempu hanesan bainhira RSE monu.

RSE tuun hosi millaun 787 iha 2013 ba millaun 419,6 iha 2019 (diminuisaun ida ho 46,68%) bainhira, iha períudu hanesan,

levantamentu sira aumenta hosi millaun 844 ba millaun 1.576 ka liu 86,7%.

Tendénsia seluk maka diminuisaun neineik iha apoiu hosi parseiru sira dezenvolvimentu nian, ne'ebé iha 2017 sei iha

diminuisaun besik dolar millaun 50, hasoru tinan ne'e, ba millaun 156,6 no ne'ebé sei tuun to'o lakon kompletu iha 2021.

Iha empréstimu sira, Estadu timoroan iha orsamentu ba 2017 ho folin ida millaun 101,8, iha 2018 total ida millaun 310,7

no iha 2019 ho folin millaun 460,8, aas liu períudu analizadu.

Empréstimu sira tuun iha tinan rua tuirmai, haktuir hosi dokumentu hanesan.

Iha termu global sira, proposta hosi Orsamentu Estadu ba 2017 haree gastu hamutuk dolar biliaun 1,39, ki'ik liu hahú hosi

tinan 2010, no reseita sira ho biliaun 1,41.

Folin total hosi gastu sira inklui, tuir Hélder Lopes, maka dolar millaun 101,8 ne'ebé koresponde ba empréstimu sira ne'ebé

Governu timoroan hala'o ona iha pasadu no sei aplika iha 2017 hodi "selu projetu sira ne'ebé hala'o daudaun".

Orsamentu sira haree gastu sira iha saláriu hamutuk millaun 208,85, iha sasán no serbisu sira ho millaun 395,8, gastu sira

iha  kapital  menor  ho  millaun  11,87  no  kapital  dezenvolvimentu  hamutuk  millaun  349  (ne'ebé  millaun  101,8  hosi
empréstimu sira).

Volume hosi transferénsia públiku sira maka millaun 421,27 (iha tinan 2016 maka millaun 476), ho diminuisaun iha parte
barak iha ligasaun ho redusaun iha transferénsia sira ba Zona Espesial Ekonomia Sosial Merkadu (ZEESM) hosi Oecusse no

Ataúro, ne'ebé tuun hosi millaun 218 iha 2016 ba millaun 172,1 iha tinan oinmai.

Entre transferénsia públiku maka'as iha 2017 iha mós millaun 153,3 ba Ministériu Solidade Sosial, destina liuliu hodi selu

pensaun sira ba ema veteranu sira no programa sira seluk hosi asisténsia sosial nian, no millaun 16 ba Ministériu Petróleu
no Rekursu Natural sira ne'ebé destinadu ba instituisaun tolu hosi área ne'e, ANC, Timor Gap no IPG.

Governu kalkula reseita sira ba kofre sira EStadu nian hodi dolar biliaun 1,414, ne'ebé biliaun 1,1 resin mai hosi setór
petrolíferu  (inklui  impostu sira  kona-ba lukru petrolíferu sira,  hosi  Tasi  Timor, kona-ba rendimentu no kona-ba lukru

adisional sira, impostu sira seluk no taxa petrolíferu no retornu hosi investimentu, liuliu hosi Fundu Petróleu nian).

Reseita sira ne'ebé la'ós petrolíferu iha total dolar millaun 206,2, mai hosi impostu sira, taxa alfándega nian, taxa sira no

enkargu no ajénsia autónomu sira, inklui ZEESM.

ho Lusa

Produsaun hosi SAPO - Ho direitu hotu-hotu rezervadu.

Orsamentu timoroan ba 2017 konfirma tinan ikus sira hosi
reseita petrolíferu sira Tasi Timor nian

17 de Outubro de 2016, 22:43

http://noticias.sapo.tl/tetum/info/artigo/1488408.html

Orsamentu	timoroan	ba	2017	kon�irma	tinan	ikus	sira	hosi	reseita	p... 10/17/2016	10:06	PM

Previzaun orsamentu sira hosi Governu timoroan hatudu diminuisaun maka'as iha tinan hirak tuirmai hosi

reseita petrolíferu sira, ne'ebé relasiona ho 2015 sei tuun ba kuaze 1/4 iha tinan 2017.

Ho ekonomia la'ós petrolíferu timoroan nian ne'ebé seidauk loos, parte boot liu hosi Orsamentu Estadu hanesan finansiadu

iha  Timor-Leste  hosi  Fundu  Petrolíferu  nian,  ne'ebé  diminuisaun  hosi  fulan  petróleu  bruto  nian  no  hosi  produsaun
petrolíferu nian, hamutuk ho asionista oituan sira, nota beibeik iha tinan hirak ikus ne'e.

Konta sira hosi Governu aprezenta ona iha livru "Panorama Orsamentu nian" ne'ebé akompaña proposta hosi Orsamentu
Estadu ba tinan 2017, ne'ebé maka Lusa hetan asesu, ne'ebé konfirma senáriu ida "esgotamentu" hosi produsaun iha Tasi

Timor.

Reseita petrolíferu sira ne'ebé mai hosi posu Bayu-Undan no Kitan, ne'ebé iha tinan liubá maka dolar millaun 978,9, tuun

ba menus 1/3 iha tinan ne'e (millaun 316,6) no sei tuun liu iha tinan 2017 ba millaun 263,4.

Ne'e signifika katak, iha tinan rua nia laran, reseita petrolíferu diretu sira iha "royalties" no impostu sira - la konta ho asaun

sira ne'ebé hetan hosi Fundu Petrolíferu - sei tuun tan ba 73% iha 2017, tuun ba 1/3 (millaun 82,5) iha tinan 2018.

Tendénsia diminuisaun hanesan, maski aumentu ki'ik ne'ebé kalkula iha 2017, maka retornu hosi investimentu sira hosi

Fundu Petrolíferu, ne'ebé iha 2017 sei soma hamutuk dolar millaun 842,9 no iha 2018 sei tuun ba millaun 824,1.

Informasaun sira hatudu katak previzaun antes sira hosi Governu hanesan ambisiozu tebes, tanba, hanesan ezemplu, ba

tinan ne'e Governu antes kalkula presu médiu dolar 64,7 tuir baril ida petróleu nian, no agora haree fali previzaun ne'e ki'ik
ho folin dolar 42,7.

Ho produsaun hosi kampu Kitan ne'ebé remata ona iha tinan liubá, atensaun sira fila fali ba kampu Bayu-Undan, ne'ebé
Governu kalkula mós produsaun ki'ik ida, komprova katak limiti ne'ebé atinji ona iha 2011 no hahú tinan ne'ebá maka

"diminui nafatin to'o hotu iha 2020".

ho Lusa

